
Inuussutissarsiornermut, Suliffeqarnermut Inuussutissarsiutinullu Ilinniartitaa-
nermut Naalakkersuisoqarfiup, Naligiisitaaneq pillugu apeqquteqaatit qujassuti-
gaa. 
 
Akissuteqaat apeqqummut uiggiunneqarluni allanneqarpoq: 
 
Inatsisartut Suleriaasianni § 36, imm. 1 naapertorlugu Naalakkersuisunut apeqqut imaat-
toq matumuuna saqqummiuppara: 
 
Naalakkersuisunut apeqqut: 
 
Naligiissitaanermut inatsit malillugu, Naligiisitaanissamut Siunnersuisooqatigiit  
nammineq allattoqarfeqarnissartik pilersittussaavaat, qanoq Naalakkersuisut ta-
korloorpaat tamanna naammassineqassasoq? 
(Inatsisartuni ilaasortaq Agathe Fontain, Inuit Ataqatigiit)  
 
Tunngavilersuut: 
Naligiissitaanissamut Siunnersuisooqatigiit pilersinneqarnerannut Inatsit nr. 8, 11.april 
2003-meersoq malillugu 2007-mili ilaasortassanik nutaanik toqqaasoqartussaavoq! 
  
Naalakkersuisut inatsimmik taassuminnga malinninngillat, tamannalu nassuiaqquara. 
  
2008-mut Aningaasanut Inatsisip oqallisigineqarnerani Naalakkersuisut, Ilaqutariinnermut 
Pisortaqarfiup iluanut  Naligiisitaanissamut siunnersuisooqatigiit inissinneqarnissaat ta-
korloorlugu oqaatigaat. 
  
Siullermik nalunaarutigineqassaaq, Naligiisitaanermut tunngasut maannakkorpiaq 
Ilaqutariinnermut Peqqissutsimullu Naalakkersuisoqarfimmut nuunneqalermata. 
 
Naalakkersuisut naatsorsuutigaat, Naligiisitaanermut Ataatsimiititaliami ilaasor-
tassanik piaartumik toqqaasoqassasoq. 
 
Ilumoorpoq Naligiisitaanermut Ataatsimiititaliaq nammineerluni allattoqarfimmik 
pilersitsisussaammat, Naalakkersuisullu naatsorsuutigaat, Naligiisitaanermi Ataat-
simiititaliami ilaasortassat toqqarneqareerunik allattoqarfissaq pilersikkumaaraat. 

